Mynd i Jerwsalem.
(Llythyr Paul at y Galatiaid_9)
Ar ôl treulio pythefnos yn Jerwsalem gyda Pedr, a chyfarfod Iago brawd Iesu, wnaeth Paul ddim eu gweld nhw eto am 14 mlynedd. Iesu ei hun, drwy’r Ysbryd Glân, oedd ar yn arwain Paul a’i ddysgu yn yr efengyl. Roedd yr ysgrythurau sanctaidd Iddewig (yr Hen Destament) yn llawn o broffwydoliaethau am Iesu, ac roedd Paul yn arbenigwr yn y maes. Gan fod yr Ysbryd Glân yn ei arwain, roedd Paul yn gallu gweld y gwirioneddau am Iesu y Meseia, ei farw a’i atgyfodi, yn yr Hen Destament (mae Eseia 53 yn esiampl wych). Roedd Paul yn sicr yn ddyn galluog dros ben. Ar ôl iddo dderbyn Iesu Grist yn Arglwydd a rhoi ei fywyd yn gyfan gwbl iddo, roedd Duw yn defnyddio gwybodaeth a gallu Paul er lles yr eglwysi. Mae’n siŵr fod ei ddealltwriaeth o’r efengyl yn ddyfnach na dealltwriaeth y mwyafrif o bobl; cofia mai Paul sgwennodd 13 o lyfrau’r Testament Newydd! Dyma ddwedodd Pedr, un o ffrindiau agosaf Iesu, a’r enw sy’n dod yn gyntaf ar bob rhestr o ddisgyblion, 
Dylech chi weld fod amynedd yr Arglwydd yn rhoi cyfle i chi gael eich achub. Dyna’n union ddwedodd ein brawd annwyl Paul pan ysgrifennodd atoch chi, ac mae Duw wedi rhoi dealltwriaeth arbennig iddo fe. 16 Mae’n sôn am y pethau hyn i gyd yn ei lythyrau eraill hefyd. Mae rhai pethau yn ei lythyrau sy’n anodd eu deall. A dyna’r pethau mae pobl sydd heb eu dysgu ac sy’n hawdd eu camarwain yn eu gwyrdroi, yn union fel gyda’r ysgrifau sanctaidd eraill. Y canlyniad ydy eu bod nhw’n mynd i ddinistr! (2 Pedr 3:15-16)
Be oedd Duw wedi ei roi i Paul?

Be mae Pedr yn ei ddweud am lythyrau Paul?

Be sy’n digwydd i bobl sy’n gwyrdroi neu dwistio neges yr efengyl (y newyddion da)?


Edrycha’n ôl ar Galatiaid 1:6-10. Ym mha ffordd roedd Paul a Pedr yn cytuno â’i gilydd?


Aeth un deg pedair blynedd heibio cyn i mi fynd yn ôl i Jerwsalem eto. Es i gyda Barnabas y tro hwnnw, a dyma ni’n mynd â Titus gyda ni hefyd. 2 Roedd Duw wedi dangos i mi fod rhaid i mi fynd. Ces gyfarfod preifat gyda’r rhai sy’n cael eu hystyried yn arweinwyr ‘pwysig’. Dyma fi’n dweud wrthyn nhw yn union beth dw i wedi bod yn ei bregethu yn newyddion da i’r bobl o genhedloedd eraill. Roeddwn i am wneud yn siŵr mod i ddim wedi bod yn gweithio mor galed i ddim byd. (Galatiaid 2:1-2)

Yn ôl adnod 2 pam aeth Paul i Jerwsalem?

Be wnaeth Paul ar ôl cyrraedd Jerwsalem? Pam ei fod wedi gwneud hyn?



Duw arweiniodd Paul i fynd i Jerwsalem am fod yna broblemau yn codi o fewn yr eglwysi ac roedd rhaid eu datrys. Roedd Paul yn ufudd i arweiniad Duw ac yn fodlon rhoi ei hun o dan chwyddwydr arweinwyr yr eglwys yn Jerwsalem.  Roedd eisiau gwneud yn siŵr fod y pethau roedd o’n eu dysgu yn hollol wir a chywir, ac yn gyson â’r hyn oedd Iesu Grist ei hun wedi ei ddysgu. Roedd o eisiau gwneud yn siŵr nad oedd o wedi newid dim ar y wir efengyl.
Beth oedd enwau’r ddau ddyn aeth hefo Paul i Jerwsalem?


Darllena’r adnodau yma a noda’r hyn ti’n ei ddysgu am Barnabas:

Actau 4:36-37: 


Actau 9:26-27:

Actau 11:25-26:

Actau 14:1:


Y peth pwysicaf i’w nodi oedd mai Iddew, fel Paul, oedd Barnabas.  Fel Paul roedd o wedi derbyn mai Iesu Grist oedd Mab Duw, y Meseia. Roedd Paul a Barnabas yn Iddewon ac felly wedi cael eu henwaedu, yn unol â’r traddodiad Iddewig, pan oedden nhw’n wyth diwrnod oed.

Yn yr astudiaeth nesa byddwn ni’n edrych ar ymateb arweinwyr yr eglwys yn Jerwsalem i neges Paul, ac yn dysgu ychydig am Titus.

